
GOUVÈNÈ CUOMO AP DEPLWAYE PÈSONÈL AK RESOUS NAN SOUTHERN TIER 
AK FINGER LAKES ANVAN GWO LAPLI AK INONDASYON RAPID POTANSYÈL 

YO  
  

Rès Depresyon Twopikal Florence yo Pral Pote Gwo Lapli nan Lendi Swa pou rive 
nan Madi Atravè Eta a  

  
Yo Te Mete Pèsonèl nan Antrepo Atravè Eta a yo epi yo Prepare pou Deplwaman 

Jan sa Nesesè  
  

Eta a Kontinye Deplwaye Gad Nasyonal pou Bay Sipò nan Zòn nan Sid Ki Frape 
Fò yo; De Elikoptè ak Ywit Sòlda Sou Wout pou Ale Columbia, South Carolina  

  
  
Gouvènè Andrew M. Cuomo te anonse jodi a deplwaman estratejik resous yo atravè eta 
a pandan ke gwo lapli ak inondasyon rapid yo prevwa pou zòn yo ki nan Southern Tier, 
New York Santral, Mohawk Valley, Rejyon Kapital ak Mid-Hudson Valley. Rès 
Depresyon Twopikal Florence lan pral epapiye sou eta a jodi a epi yo pral kontinye jiska 
Madi, ak pi gwo lapli yo soti depi nan Lendi swa pou rive nan Madi. Li posib pou gen 
youn a twa pous lapli onivo lokal, espesyalman nan zòn ibèn yo, epi tou pre wiso ak ti 
rivyè yo, epi nan pwent tèt dlo yo sou rivyè yo. Siveyans pou Inondasyon Rapid yo pral 
an vigè soti depi aswè a pou rive Madi pou pòsyon nan Finger Lakes, Southern Tier, 
New York Santral, Mohawk Valley, Rejyon Kapital, ak Mid-Hudson Valley.  
  
Nan kad sipò pèmanan New York pou eta yo ki te afekte pa Ouragan Florence, Gad 
Nasyonal New York lan (New York National Guard) ap kontinye sipòte misyon pou eta 
ki te frape pi fò yo. Jodi a, de elikoptè Chinook CH-47 yo, ansanm ak ywit sòlda, te pati 
soti nan Etablisman Sipò Avyasyon Lame Rochester an (Rochester Army Aviation 
Support Facility) direksyon pou ale nan Baz Gad Nasyonal McEntire (Joint National 
Guard Base McEntire) ki nan Columbia, South Carolina. CH-47 se yon gwo elikoptè a 
elis doub ki ka pote jiska 9.5 tòn kagezon oswa jiska 30 moun.  
  
“Pandan ke rès Ouragan Florence ap deplase pou ale nan eta a jodi a ak nan demen, 
yo prevwa pral gen gwo lapli ak potansyèl pou gen inondasyon rapid, espesyalman nan 
zòn ki te afekte yo pa inondasyon ki te koze pa tanpèt mwa pase a yo”, Gouvènè 
Cuomo te deklare. “Resous eta yo rete pare pou asiste jan sa nesesè, men mwen 
egzòte tout moun New York yo pou yo rete vijilan, siveye previzyon lokal yo, epi planifye 
jan ki apwopriye pou ede asire ke ou ak fanmi ou yo an sekirite anvan tanpèt la.”  



 

 

  
Imidite twopikal akoz Florence yo pral pote lapli ki ap tonbe toupatou nan eta a ta nan 
Lendi jiska Madi. Zòn nan sid Adirondacks, espesyalman nan New York Santral, 
Southern Tier, Rejyon Kapital, ak Mid-Hudson Valley, pral resevwa 1 a 3 pous lapli, ki 
ka tonbe fò pa moman. Yo prevwa ke lapli ki ap tonbe sa a pral pwodwi mas dlo lokalize 
ak dlo ki rete sou otowout yo, ak kèk ti inondasyon minè ki posib nan zòn ibèn ak zòn ki 
gen move drenaj yo. Akoz gwo kantite lapli ke yo prevwa yo, genyen yon ti risk pou gen 
inondasyon rapid. Pi gwo kantite lapli yo pral klase ant yon demi pous a yon pous pa 
èdtan nan Lendi swa ak Madi maten. Siveyans pou Inondasyon Rapid yo pral an vigè 
soti depi aswè a pou rive Madi pou pòsyon nan Southern Tier, New York Santral, 
Mohawk Valley, Rejyon Kapital, ak Mid-Hudson Valley. Abitan nan zòn ki pwopis a 
inondasyon yo ta dwe kontinye swiv medya lokal yo pou dènye previzyon metewolojik 
yo. Pou kapab jwenn yon lis konplè sou alèt ak avètisman metewo yo jan yo pibliye yo, 
vizite sit entènèt Sèvis Metewo Nasyonal la (National Weather Service).  
  
Aksyon Ajans Eta yo  
  
Sou enstwiksyon Gouvènè a, Biwo Jesyon Ijans (Office of Emergency Management) 
nan Divizyon Sekirite Tèritwa ak Sèvis Ijans yo (Division of Homeland Security and 
Emergency Services, DHSES) pral aktive aswè a pou siveye enpak tanpèt la yo pandan 
ke li ap vanse nan eta a. DHSES te an kontak konstan ak Sèvis Metewo Nasyonal la, 
ajans leta yo, ak otorite jesyon ijans konte a yo toupatou nan eta a. Biwo pou 
Prevansyon ak Kontwòl Dife (Office of Fire Prevention and Control) DHSES lan gen twa 
ekip Rechèch ak Sovtaj Iben nan Dlo Rapid Tip 3 yo (Type 3 Swift Water Urban Search 
and Rescue teams) ki an wout pou ale nan zòn rasanbleman yo ki nan Binghamton nan 
Southern Tier, Guilderland ki nan Rejyon Kapital, ak State Fire Academy nan Montour 
Falls ki nan Finger Lakes, nan ka ke premye sekouris lokal yo bezwen asistans. Chak 
ekip sa yo konsiste de dis pèsonèl, yon bato gonflab ak yon veyikil a aks elve. Divizyon 
an te mete tou yon Veyikil Kominikasyon ak ekipman nan Binghamton. DHSES te 
deplwaye tou pèsonèl siperyè nan Vil New York, Konte Seneca, Onondaga, Albany ak 
Oneida pou siveye tanpèt yo.  
  
Dis antrepo rejyonal nan eta a yo prepare pou deplwaye resous kle yo pou asiste nan 
nenpòt pwoblèm inondasyon ki ta ka rive yo. Aktyèlman, antrepo yo ekipe ak:  
  

• Anviwon 700 jeneratris  
• Plis pase 200 fa limyè  
• Plis pase 1,250 ponp  
• Plis pase 1.8 milyon sak sab  
• 18 machin pou ranpli sak sab  
• Plis pase 438,000 boutèy ak sachè dlo  
• Plis pase 28,500 pla ki pare pou moun manje  
• 9,650 manto  
• 12,340 dra ak 13,613 zòrye  
• Baraj akwatik (Aqua Dam) ki mezire 6,771 pye  

  
Depatman Transpò a (Department of Transportation, DOT) pral ap etabli zòn 
rasanbleman yo nan Binghamton, Oneonta ak Cairo an antisipasyon a nesesite pou 
pote repons pou tanpèt la. Yo pral deplwaye pèsonèl siperyè NYSDOT yo nan divès 

https://alerts.weather.gov/cap/ny.php?x=1#_blank


 

 

lokalite jodi a an antisipasyon a tanpèt ki ap vini an. Ekipman ke yo gen pou bay nan 
chak zòn rasanbleman gen ladan yo:  
  

• De eskavatris (youn a chèn, youn a wou), yon kamyon ponpaj, yon 
kamyon pou pye bwa ki gen dechiktez  

• Yon traktè a remòk ki gen platfòm ba ak yon eskavatris a chèn  

  
Resous ke yo ap rasanble nan Oneonta ak Binghamton yo pral soti nan lòt rejyon, 
pandan ke yo pral itilize resous Cairo yo ki soti nan resous aktyèl ki nan Rejyon Kapital. 
Resous rejyonal aktyèl yo jan nou pral site la a:  
  

• Kapital Rejyon: 10 traktè a remòk, 12 eskavatris ki a wou epi ki a chèn 
yo, de bildozè, twa nivelez, yon kamyon ponpaj ki gen tiyo flòch egou yo, 
163 gwo kamyon fatra, 38 gwo chajè yo, yon kamyon nasèl ekipaj pou pye 
bwa, nèf dechiktez ak twa kamyon pou siyal sikilasyon.  

• Mohawk Valley: kat traktè a remòk, nèf eskavatris ki a wou epi ki a chèn 
yo, twa nivelez, yon kamyon ponpaj ki gen tiyo flòch egou yo, 87 gwo 
kamyon fatra, 23 gwo chajè yo, yon kamyon nasèl ekipaj pou pye bwa, sèt 
dechiktez ak twa kamyon pou siyal sikilasyon.  

• Mid-Hudson Valley: nèf traktè a remòk, sèt eskavatris ki a wou epi ki a 
chèn yo, yon nivelez, kat kamyon ponpaj ki gen tiyo flòch egou yo, 224 
gwo kamyon fatra, 50 gwo chajè yo, twa kamyon nasèl ekipaj pou pye 
bwa, 12 dechiktez ak ywit kamyon pou siyal sikilasyon.  

• Zòn Southern Tier/Binghamton: sèt traktè a remòk, 11 eskavatris ki a 
wou epi ki a chèn yo, de nivelez, de kamyon ponpaj ki gen tiyo flòch egou 
yo, 157 gwo kamyon fatra, 37 gwo chajè yo, de kamyon nasèl ekipaj pou 
pye bwa, nèf dechiktez ak 10 kamyon pou siyal sikilasyon.  

  
Yo raple otomobilis yo ke lalwa egzije si “pa gen kouran” nan yon kafou epi limyè 
siyalizasyon yo pa operasyonêl, otomatikman kafou sa vin tounen yon arè nan kat sans. 
Nan ka gen wout ki fèmen oubyen ki bloke akoz inondasyon, kab elektrik ki tonbe 
oubyen debri yo, yo konseye otomobilis yo pou yo pran prekosyon epi obeyi tout pano 
siyalizasyon oubyen barikad ki an plas yo, kèlkeswa si yon wout parèt lib ou pa.  
  
Gad Forè yo (Forest Rangers) nan Depatman Konsèvasyon Anviwònmantal la 
(Department of Environmental Conservation, DEC), Ofisye Lapolis Konsèvasyon 
Anviwònmantal (Environmental Conservation Police Officers, ECOs) , ak pèsonèl 
Jesyon Ijans yo an alèt epi yo pare pou deplwaye nan kominote ki afekte yo pa gwo 
lapli ak inondasyon akoz rès Ouragan Florence lan. Tout resous ki disponib yo, ki gen 
ladan yo pilòt dwòn yo, bato, ak veyikil sèvis piblik yo, ap pozisyone alavans epi yo pare 
pou ede nan nenpòt repons ijans. An plis, Ofisye Lapolis ak Gad Forè Konsèvasyon 
Anviwònmantal DEC yo ap pozisyone alavans yon ekip sou dlo rapid ki gen bato, rado 
pou dlo rapid yo, ak bato motorize ki pare pou deplwaman.  
  
An antisipasyon a lapli ki ap tonbe ki ka potansyèlman fò nan rès Florence yo, New 
York State Canal Corporation te ouvri jodi a pòtay anlè yo nan baraj mobil yo ki sou 
Kanal Erie ki ant Lock E-8 ki nan Scotia ak Lock E-15 ki nan Fort Plain. Yo pral 
tanporèman fèmen Kanal lan pou navigasyon ant pwen sa yo pliske lè yo ouvri pòtay yo 
sa pral redwi nivo dlo yo de anviwon 4 pye. Canal Corporation te mete etablisman yo 



 

 

disponib pou bato yo ka debake an sekirite nan ekstremite rejyon lès fèmti ki nan 
Waterford lan ak nan ekstremite rejyon lwès lan nan divès lokal ki ant St. Johnsville ak 
Pò Utica. Moun ki sou bato yo ta dwe verifye avi pou maren yo nan www.canals.ny.gov 
pou kapab jwenn dènye enfòmasyon yo epi pou yo ka anrejistre pou resevwa avi yo pa 
imèl oswa pa mesaj tèks.  
  
Lapolis Eta New York lan pral ap sipèvize tanpèt lan epi li prepare pou ajoute pèsonèl 
ak patwouy adisyonèl nan zòn ki afekte yo jan sa nesesè. Tout resous Lapolis Eta a yo, 
ki gen ladan yo machin 4x4 yo, veyikil sèvis piblik yo, veyikil kòmand mobil yo ak avyon 
yo rasanble epi pare pou deplwaman.  
  
Pak Eta New York yo (New York State Parks) kontinye siveye sitiyasyon an aktivman 
epi yo te bay Lapolis Pak la ak pèsonèl Pak la yo lòd pou yo pran mezi ki apwopriye yo 
pou ka prepare yo pou inondasyon posib nan enstalasyon Pak Eta yo. Ekipman yo 
prepare epi pare pou deplwaman si sa nesesè ki ka nesesè pou pote repons pou 
pwoblèm ki an rapò ak inondasyon yo. Itilizatè pak yo dwe tcheke 
www.parks.ny.gov oswa rele biwo pak lokal yo pou yo jwenn dènye nouvèl konsènan lè 
fonksyònman pak yo, lè ouvèti ak fèmti yo. 
  
Gouvènè a te rekòmande prekosyon sekirite sa yo:  
  
Si ou ap vwayaje pandan gwo lapli, tanpri fè atansyon pandan w ap kondwi epi 
sonje konsèy sekirite sa yo:  
  

• PA eseye kondui nan yon wout ki inonde. Vire tounen epi fè yon lòt wout.  
• PA souzestime pwisans destriktè dlo k ap kouri vit. Dlo inondasyon ki 

mezire de pye e ki ap kouri vit yo ap leve machin ou an. Dlo k’ap kouri ak 
yon vitès 3.2 kilomèt pa èdtan ka pote ale machin ki sou wout oswa sou 
yon pon.  

• Kite bonè pou pa bloke sou wout inonde.  
• Swiv wout yo rekòmande yo. PA inyore detou ijans yo pou ou ka al wè zòn 

ki inonde yo.  
• Pandan w ap vwayaje a, swiv emisyon Radyo Meteyo NOAA ak radyo 

lokal pou dènye enfòmasyon yo.  
• Siveye wout ki inonde yo, glisman teren, dlo ki pete oswa tiyo prensipal ki 

pete, fil elektrik ki ap pandye oswa ki tonbe nan dlo yo, oubyen pyebwa 
k’ap tonbe oswa ki te tonbe yo.  

• Siveye zòn kote rivyè oswa kouran dlo ka monte toudenkou epi kreye 
inondasyon, tankou kote otowout la anpant, pon, ak zòn ki ba.  

• Si ou nan yon machin epi dlo a kòmanse monte rapid bò kote ou, 
abandone machin lan imedyatman.  

  
Rete enfòme  
  
Sou direksyon Gouvènè a, Eta New York te amelyore resaman sistèm notifikasyon ijans 
NY-Alert la. NY-Alert avèti sitwayen yo enfòmasyon kritik ak ijans epi bay enfòmasyon 
atan pou pwoteje vi yo. Yo ka bay avètisman ak enfòmasyon ijans pa apèl telefòn, imèl, 
mesaj tèks oswa faks. Vizite alert.ny.gov pou plis enfòmasyon.  
  

http://www.canals.ny.gov/
http://www.parks.ny.gov/


 

 

Pare pou inondasyon ak move tan vyolan  
  

• Konnen konte kote ou ap viv la ak non vil ki tou pre yo. Yo bay avètisman 
sou move tan vyolan yo pa konte.  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye tout bagay ki gen valè tankou mèb, rad ak lòt objè 
pèsonèl. Kenbe lis la yon kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi 
dlo potab. Konsève dlo potab nan veso ki pwòp, ki byen fèmen.  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje 

sou lamen.  
• Toujou gen gaz nan machin ou. Si kouran elektrik la koupe, stasyon 

gazolin ka pap ka bay gaz pandan plizyè jou. Kenbe yon ti kit pwovizyon 
nan ka katastwòf nan kòf machin ou.  

• Jwenn konbyen pye pwopriyete w la ye anlè ak anba nivo inondasyon ki 
posib. Lè yo fè w konnen nivo inondasyon yo prevwa, ou ka wè si ou gen 
risk pou inonde.  

• Kenbe materyèl tankou sak sab, playwoud, fèy plastik ak bwa sou lamen 
pou rezistans nan dlo nan sitiyasyon ijans  

  
Kenbe twous katastwòf la soulamen, avèk ladan:  
  

• Flach ak batri siplemantè  
• Radyo ki fonksyone ak batri ak batri ekstra yo  
• Twous premye swen ak manyèl  
• Manje ak dlo pou ijans  
• Kle ki pa elektrik pou ouvri kanèt yo  
• Medsin esansyèl yo  
• Chekye, lajan kach, kat kredi, kat ATM  

  
Pou plis konsèy sou sekirite pou tout kalite kondisyon meteyo, ale sou sit wèb DHSES 
la nan www.dhses.ny.gov/oem/safety-info/index.cfm.  
  

###  
  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

